
 

   
 

Skrifstofa sveitarfélaga,  

stafrænna innviða og byggðamála 
 

 

 

Norðurlandi vestra, 19. ágúst 2026 

 

 

 

Efni: Forsamráð um efnistök grænbókar um fjarskipti og netöryggi 

 

 

Örugg, aðgengileg og áreiðanleg fjarskipti eru ein af grunnforsendum byggðaþróunar, 
atvinnuuppbyggingar, nýsköpunar, menntunar, heilbrigðisþjónustu, fjarvinnu og 
almennrar þjónustu í dreifðum byggðum. Sama gildir um netöryggi, sem hefur mikla 
þýðingu fyrir sveitarfélög, fyrirtæki, opinbera þjónustu og aðra mikilvæga innviði. 

 

Samhliða sívaxandi stafrænni þjónustu hefur samfélagið orðið nær alfarið háð öruggum 
fjarskiptum. Rafrænar auðkenningar, greiðslukerfi, opinber þjónusta, öryggiskerfi og 
neyðarsamskipti byggja í vaxandi mæli á stafrænum fjarskiptainnviðum, á sama tíma og 
eldri fjarskiptakerfi eru lögð af. Rof í fjarskiptum getur því haft mun víðtækari 
samfélagsleg áhrif en áður. 

 

Stjórn SSNV leggur áherslu á að grænbókin fjalli með skýrum hætti um stöðu og þarfir 
landsbyggðarinnar. Sérstaklega þarf að horfa til farnetsþekju utan þéttbýlis, 
fjarskiptaöryggis á stofnvegum og tengivegum, varaleiða, rekstraröryggis og áhrifa sem 
ný tækni hefur á almenna íbúa, svo sem útfösunar eldri kerfa í dreifðum byggðum. 

 

Þá telur stjórn mikilvægt að áhrif aukinna krafna um netöryggi og stafrænt regluverk á 
minni sveitarfélög og lítil og meðalstór fyrirtæki verði metin sérstaklega. Tryggja þarf að 
innleiðing slíkra krafna verði raunhæf, skýr og studd með leiðbeiningum. 

 

Stjórn SSNV leggur jafnframt áherslu á að fjarskipti og netöryggi verði ekki eingöngu 
skilgreind sem tæknileg viðfangsefni, heldur einnig sem byggða-, atvinnu-, öryggis- og 
samkeppnismál. Góðir stafrænir innviðir eru forsenda þess að íbúar og fyrirtæki á 



 

   
 

Norðurlandi vestra sitji við sama borð og aðrir landsmenn þegar kemur að þjónustu, 
öryggi og tækifærum til framtíðar. 

